
З А П И С Н И К

од Конститутивната седница на Советот за координација и следење на процесот на Партнерството за отворена власт 2021-2023 година,

одржана на 11.03.2022 година
Скопје, април 2022 година
З А П И С Н И К

од Конститутивната седница на Советот за координација и следење на процесот на Партнерството за отворена власт 2021-2023 година,

 одржана на 11.03.2022 година (петок)
Конститутивната седница на Советот започна во 13:00 часот и се одржа во Свечената сала во Владата на Република Северна Македонија, со можност за електронско вклучување преку електронската платформа zoom.
Конститутивната седница ја водеше г-ѓа Гордана Гапиќ Димитровска - Национален координатор за Партнерството за отворена власт.
На седницата присуствуваа членовите: 
· Гордана Гапиќ Димитровска - Национален координатор за Партнерството за отворена власт, Министерство за информатичко општество и администрација; Аркин Јахији – Министерство за правда; 
· Горан Мојаноски - Министерство за финансии; 
· Билјана Петкоска – Министерство за животна средина и просторно планирање; 
· Ели Чакар - Министерство за локална самоуправа;
· Маја Петковска Лесес – Генерален секретаријат на Владата на Република Северна Македонија; 
· Лидија Таневска Јадровска – Врховен суд на Република Северна Македонија; 
· Ивона Сталевска - Фондација Отворено општество – Македонија; Герман Филков - Центар за граѓански комуникации; 
· Жарко Хаџи-Зафиров – Центар за правни истражувања и анализи; 
· Гоце Коцевски, Македонско здружение на млади правници; 
· Александар Цеков, Центар за истражување и креирање политики; 
· Лилјана Јоноски, Рурална Коалиција и

· Марија Саздевски Вангеловски, Меѓународен републикански институт,  
како и замениците членови на советот: 
· Марина Шаф-Радеска, Министерство за информатичко општество и администрација; 
· Едмир Камбери, Министерство за финансии; 
· Јана Велковска, Генерален секретаријат на Владата на Република Северна Македонија; 
· Ардита Јашари Бислими, Собрание на Република Северна Македонија; Соња Строимановска, Врховен суд на Република Северна Македонија; 
· Марија Мирчевска, Фондација Отворено општество – Македонија; Павлинка Стрезоска, Центар за граѓански комуникации; 
· Елизабета Мрческа, Рурална Коалиција и 

· Илина Мангова, Меѓународен републикански институт.
На конститутивната седницата на Советот присуствуваа и г-ѓа Сандра Пернар – Висока регионална координаторка за Европа од Партнерство за отворена власт, Александра Јовевска – Институт за демократија „Социетас Цивилис“ и Едип Билал – Национален демократски институт. 
*

 *
*

Врз основа на Предлогот на дневниот ред, Советот за координација и следење на процесот на Партнерството за отворена власт 2021-2023 година го утврди следниов:

Д Н Е В Е Н  Р Е Д



Свечен дел 

Воведен збор и претставување на членовите  на Советот

· Поздравно обраќање, г-дин Admirim Aliti,  министер за информатичко општество и администрација;
· Поздравно обраќање, г-ѓа Сандра Пернар, Висока регионална координаторка за Европа од Партнерство за отворена власт.
Работен дел

1. Соработка со Советот, новини и следни чекори во процесот на Партнерството за отворена власт, г-ѓа Гордана Гапиќ Димитровска, национален координатор за Партнерството за отворена власт.
2. Претставување на Мрежата на граѓански организации за Партнерството за отворена власт и соработката со Советот, г-ѓа Ивона Сталевска, член на Управниот комитет на Мрежата за Партнерството за отворена власт.
3. Прашања и предлози.
*

 *
*
Свечен дел:
Седницата ја отвори министерот за информатичко општество и администрација г-дин Адмирим Алити преку видео обраќање, осврнувајќи се на десетгодишнината на процесот на Партнерство за отворена власт во Северна Македонија, потврдата на  придобивките од процесот, важноста на вклучување на сите заинтересирани страни во овој процес и на Националниот акциски план за Партнерство за отворена власт 2021-2023 кој се надоврза на претходниот интензитет на работа со преземање обврски за зголемување на учеството на јавноста и испорака на решенија кои прават разлика. 

Министерот потенцираше дека за постигнување на потребниот успех неопходна е добра организација и координација и тоа во духот на Партнерството за отворена власт,  а воспоставувањето на овој Совет ќе обезбеди на структуриран начин да се максимизира учеството и соработката помеѓу институциите и граѓанското општество, и тоа во сите фази на процесот на ПОВ. Со воспоставениот состав од 8 членови кои ја преставуваат Владата, Собранието и Врховниот суд на Република Северна Македонија и еднаков  број претставници од граѓанските организации номинирани преку Мрежата на граѓански организации за Партнерство за отворена власт, очекувано е да е одговори на заеднички поставените цели истакна министерот.
На седницата се обрати и г-ѓа Сандра Пернар, Висока регионална координаторка за Европа од Партнерство за отворена власт, која го искажа своето големо задоволство што присуствува на оваа седница бидејќи поради пандемијата во изминатите две години целата соработка била онлајн. „Во последните две години видовме вистинско подобрување и прогрес од времето кога Северна Македонија се приклучи кон иницијативата за ПОВ односно дека се преземени дополнителни важни чекори вклучувајќи го воспоставувањето на форумот на засегнати страни, унапредениот процесот на ко-креација и новиот акциски план кој навистина има добри и амбициозни заложби  кои очекуваме да видиме како ќе бидат реализирани“. Дополнително г-ѓа Пернар истакна дека за време на Конференцијата за ПОВ, која се одржа пред две недели, слушајќи ги дискусиите добила позитивно чувство дека сите вклучени во процесот чувствуваат сопствеништво над заложбите од акцискиот план што е најдобар индикатор за успешноста на процесот на ко-креација на акцискиот план. Исто така упати честитки за содржината на акцискиот план односно фактот дека содржи заложби од различни области како и вклучувањето на Отворено судство. Северна Македонија е дефинитивно специфична сега во однос на регионот со фактот дека сега ги има сите три гранки на власт во имплементација на заложби и локален претставник во ПОВ. „Ја гледам Северна Македонија како вистински лидер во регионот на Западен Балкан кога зборуваме за отворена влада“. На крајот истакна дека ПОВ ќе ја подржи Северна Македонија и понатаму преку промоција и позиционирање на Северна Македонија во севкупното глобално партнерство за отворена власт.
Работен дел:


Во работниот дел на седницата, г-ѓа Гордана Гапиќ Димитровска, национален координатор за Партнерство за отворена власт во Министерство за информатичко општество и администрација, ги поздрави присутните и го поздрави формирањето на Советот за координација и следење на процесот на Партнерството за отворена власт 2021-2023 година. 
Таа подвлече дека е огромно задоволството од воспоставувањето на Советот за ПОВ 2021-2023 темелено на искуствата од претходниот циклус но и поради вклучувањето на претставници од Врховниот суд и од Парламентот. Со овој совет се постигнува големо достигнување и воспоставува сериозна структура имајќи во предвид дека изборот на членовите на советот е утврден во  Упатството за формирање на Советот кое ги дефинира минимум  критериумите кој може да биде дел од советот а се со цел да се обезбеди соодветен квалитет и одговор на поставените барања и потреби. Оттука имаме претставници од институциите на државната власт и на огромно задоволство претставници на граѓанските организации кои што овој пат не беа избрани од Решението за работна група за спроведување на НАП или на лична основа како министерството или институциите сметаат, туку имавме директна поддршка од Мрежата на граѓански организации кои што преку нивен повик го организираа и спроведоа изборот на предлог членови како претставници на граѓанскиот сектор доставен до Министерство за информатичко општество и администрација. Во однос на следните активности таа посочи дека во наредниот период се очекува да биде доставен на консултација Деловникот за работа на Советот до членовите со цел на следната седница на Советот да биде предмет на донесување од стана на членовите на Советот заедно со избор на ко-претседатели на Советот; утврдување на временска рамка и план за работа на советот како и работилница за градење на капацитетите на членовите на Советот за ПОВ.
Г-ѓа Ивона Сталевска, Фондација Отворено општество – Македонија, како претставник на организацијата - координатор на Мрежата на граѓански организации истакна дека со цел унапредување на процесот на градење на овозможувачка околина за сите граѓански организации, процес кој Владата активно го промовира и спроведува преку вклучување на секторот во сите процеси на креирање на јавни политики на одлучување, Фондација Отворено општество – Македонија го иницираше и го фасилитираше процесот на формирање на Советот за ПОВ и Мрежата на граѓански организации за ПОВ и тоа со поддршка на Секретаријатот за ПОВ и Министерство за информатичко општество и администрација. Фондација Отворено општество – Македонија беше една од организациите која го иницираше формирањето на Мрежата со останати граѓански организации која претставува механизам кој треба да го координира и зајакне гласот на граѓанските организации и нивно поорганизирано делување и влијание, активна вклученост на граѓаните и граѓанското општество при креирање на НАП и да го поттикнува мониторингот на имплементацијата на постојниот и сите идни НАП. Дваесет и шест членки од мрежата кои работат во најразлични области на делување учествуваа во ко-креација на новиот АП и три организации од мрежата дадоа свој придонес во креирањето на акциски план за Отворен парламент. Г-ѓа Сталевска го обасни процесот на формирањето на Мрежата и нивните идни активности со цел квалитетна реализација на заложбите.
Г-дин Герман Филков од Центарот за граѓански комуникации, како член на претходниот Совет за ПОВ 2018-2020 година и постојниот Совет за ПОВ, истакна дека и во најтешките моменти за граѓанското општество, ПОВ успеа да донесе големи промени кога таквите можности беа ограничени. ПОВ е еден од главните двигатели за отвореност, транспарентност, инклузивност на Власта а сето ова се прави во интерес на граѓаните.
Г-ѓа Маја Петковска Лесес од Генералниот секретаријат на Владата на Република Северна Македонија, како ко-претседател на претходниот Совет за ПОВ 2018-2020 година, упати апел до сите нови членови на Советот дека покрај сите документи и решенија кои се искреирани во претходниот период, за посветеноста на овој совет и за успешноста на оваа инцијатива потребен е ентузијазам и покрај дополнителните работни обврски . За да биде успешен овој процес треба да не води мотивација и со тој ентузијазам за да направиме нешто подобро за ова општество и заедно со претставниците на невладините организации да го задржиме приматот на најтранспарентна влада во регионот кој го имаме во последните три години по ред.
Г-ѓа Лилјана Јоноски од Рурална коалиција истакна дека за прв пат овој процес на партнерство и унапредување на отвореноста и транспарентноста се проширува малку подалеку од оние граници кои што вообичаено ги опфаќаат граѓанските организации или секторите кои што работат во делот на отвореност, транспарентност, демократија, владеење на правото на ниво на  локалната самоуправа и локалните заедници навистина има многу што да се направи. 

Г-ѓа Гордана Гапиќ Димитровска ја затвори седницата, заблагодарувајќи се на учесниците и најави дека за наредната седница членовите на Советот за координација и следење на процесот на Партнерството за отворена власт 2021-2023 година, ќе бидат известени преку електронска пошта, а како први планирани активности се донесувањето на Деловникот за работа на Советот и избор на двајца ко-претседатели. 

Седницата заврши во 14:00 часот.



